
Asthaufen Hymne
Mach mit

Chumm met - i wett der Oppis zeige
Won e ha bout e ganz eleige

Be 0is em Garte em ne Egge

Choi sich chlini Tier verschtecke

En Barg us Holz ganz unschiinbar
Doch ar bietet Schutz vor Gfohr
Ond het Bewohner chli ond gross
Im Aschthuufe esch 6ppis los

Mach mit - s’brucht ned
s'brucht gar ned vell
Paar Ascht, chli Laub

en ruhigi Stell

Scho hesch es Hotel im Garte
Muesch au ned lang druf warte

Gli hesch en erschte Gascht
Im Ascht-Palascht

Chomm met i wett der oppis zeige
Won e ha bout us Ascht und Zweige
Eidechsli, Chafer ond vieles meh
au scho en Igel hani gseh

Die finde dort es schons Dihel
Ke Rasemaier, chatzefrei
Au mer goi d Tiergascht ned go stére
Aber ab ond zue dueni si ghore

Denn lueg i zue vo wiitem
Ond froi mi wenni gseh

Wie d Tier da ort choi bruche
E glaub es brucht no meh

Mach mit - s’brucht ned
s'brucht gar ned vell

Paar Ascht, chli Laub

en ruhigi Stell

Scho hesch es Hotel em Garte
Muesch au ned lang druf warte
Gli hesch en erschte Gascht
Im Ascht-Palascht

